
WATTER HUIS

SAL JULLE VIR MY BOU?

` Dankie, Broer Green. Dis ’n voorreg. ’n Begroeting aan
Broer en Suster Green, en almal wat hier is vanmôre. En

dis ’n voorreg wat ek voel ek vir my gegee is, om na hierdie
plek van aanbidding te kom, om ’n paar aankondigings te
maak.
2 Ek wil nie Broer Green se tyd hier neem nie, want ek het
Broer Green verskeie keer, hoor preek, en ek is beslis
beïnvloed, en soos hy die Woord van die Here aan ons gebring
het, en so nederig daaroor. Gister het hy gesê: “Ek kry nie die
Woord van die Here soos Dit miskien sou kom in openbaring,
soos_soos Dit gestuur is nie, maar,” gesê: “ek hou daarvan
om_om klem te lê op wat gesê is.” Hy het gesê: “Soos toe
Paulus iets in die Bybel geskryf het, kom ek hiernatoe om klem
te lê op wat hy gesê het.” Gesê: “Ek het geen boodskap nie,
slegs om klem te lê op wat alreeds gesê is van die Here.” Ek het
gedink dis baie merkwaardig, ’n_’n jong kêrel soos daardie, en
hom ’n opmerking hoor maak soos daardie.

Nou laat ons ’n woord van gebed saam hê.
3 Dierbare God, ek weet kwalik hoe om te begin, want ek
voel U is hier vandag, en in U Teenwoordigheid voel ons altyd
so klein. En ek_ek dank U vir hierdie voorreg. Nou, Here, dat
U hierdie plek aan ons gegee het, ons bid dat U met ons sal
ontmoet elke keer wat ons hier ontmoet. En mag U Groot Gees
beweeg oor hierdie stad! Mag ons in staat wees om hierdie
Evangelie Boodskap te bring wat aan ons gegee is en geskenk
is in ons hande in hierdie laaste dae, mag Dit vervul word, en
U elke siel kry uit Tucson en rondom, wat U verordineer het
tot die Lewe. Skenk hierdie dinge, Vader, in die Naam van
Jesus Christus. Amen.
4 Ek dink ek wil ’n Skrifversie hier lees, vanmôre, net voor
ek hierdie woorde sê wat ek wil sê. Dit word gevind oorkant in
Handelinge, die 7de hoofstuk van die Boek van Handelinge. En
terwyl julle soontoe blaai, sal ons begin by die 44ste vers.
5 Nou ons gaan na Shreveport hierdie week, hierdie
volgende week, vir ’n reeks dienste, en nou gaan ons probeer,
as die Here wil. Broer Moore, Broer Jack Moore, ’n baie goeie
vriend van beide my en Broer Pearry, en ons het Broer Jack
lief. Die Boodskap, dink ek, het hom soort van ’n bietjie
oorbluf, veral oor party van die dinge wat ons kosbaar vind
en glo, dat_dat Dit na ons gekom het deur die oopmaak van

die Sewe Seëls, soos ons Dit glo, soos: “die saad van die
slang,” en “Ewige sekuriteit van die gelowiges,”
en_ensovoorts, party van daardie Boodskappe. Daardie,
miskien aan andere^Ons dink nie Hierdie is hard nie, maar,
Dit, jy moet jou hart oopmaak vir Waarheid. Ons glo dat ons
lewe in die_die endtyd. Dis net so werklik vir ons, dat ons
net aan die einde van die pad is.
6 En om in ’n ander man se kerk te preek, wel, jy wil daardie
man se gasvryheid eer, om_om jou daardie geleentheid te gee
om in sy kerk in te kom. En ek, sekerlik, in die wete dat hulle
nie Daarin glo nie, en ek sal hulle genoeg eer dat^Daar is
nog baie waaroor ek daar kan preek, sonder om Dit in te bring;
behalwe die Heilige Gees Dit net ’n bietjie druk, julle sien, dan
sou ek beslis sê wat Hy gesê het. En ek weet niks beter as om
dit te doen nie, en ek hoop ek leer nooit enigiets beter as om dit
te doen nie. Sien? Laat ons Dit net sê soos Hy Dit sê.
7 Nou laat ons net ’n_’n vers of twee hier uit die_die 7de
hoofstuk van die Boek van Handelinge lees, vanaf die 44ste
vers.

Die tent van getuienis was onder ons vaders in die
woestyn, soos Hy wat met Moses gespreek het, hom
bevel gegee het om dit te maak volgens die afbeelding
wat hy gesien het.

En ons vader het dit ontvang en met Jesus ingebring
in die besitting van die nasies wat God voor ons vaders
uitgedryf het, tot op die dae van Dawid;

wat genade gevind het voor God, om ’n woonplek vir
die God van Jakob te verkry.

Maar Salomo het ’n huis vir Hom gebou.
Maar die Allerhoogste woon nie in tempels wat met

hande gemaak is nie; soos die profeet sê:
Die hemel is my troon,^die aarde die voetbank van

My voete. Watter soort huis sal julle vir My bou, sê die
Here, of hoedanig is die plek van My rus?

Het My hande nie al hierdie dinge gemaak nie?
8 Hieroor, die lees van hierdie Skrif, wil ek ’n paar woorde sê
wat ek wil sê voor Broer Pearry die oggendboodskap bring.
9 Ek vind hierdie een van my groot oomblikke van my besoek
aan Tucson. Ek het hiernatoe gekom omdat ek gelei was om
hiernatoe te kom. Ek het hiernatoe gekom omdat die Heilige
Gees, deur ’n visioen, my hiernatoe gestuur het. Ek weet dit
mag vreemd blyk, miskien. Maar Hy, sover ek weet, enigiets
wat ek van God weet, is ek deur ’n visioen na Tucson gestuur.
Ek het gewonder hoe ek ooit gestuur was na hierdie
woestynplek. En dan hier waar daar is^

10 Geestelik gesproke, oor die stad, weet ek nie van enige plek
wat meer geestelik dood is, as die stad van Tucson nie. Daar is
oorlog tussen die kerke. Daar is stryery tussen die gemeentes.
Daar is geen eenheid nie, en elkeen wat gryp, en vashou, en
druk, en hierdie een probeer kry, en afrokkel. Dit is ’n woestyn,
geestelik gesproke, ook.
11 Maar dan lees ek in die Bybel, dat waar God Moses
weggeroep het van sy geliefdes en alles wat kosbaar was vir
hom, en hom in die wildernis in gestuur het, om die Wette van
die Bybel te skryf. Dit was die Ou Testament, die eerste vier
Boeke, Génesis, Levitikus, en Deuteronómium, Eksodus.
Hy^Ek het hulle nooit net in volgorde gesê nie, maar dis vier
Boeke. Dit is eintlik die Ou Testament. Want, die res Daarvan,
was wat die profete gesê het, in die Psalms van Dawid,
ensovoorts, behalwe die Kronieke van die konings. Maar
hierdie was die grondslag van die Ou Testament. Was Moses
wat hulle geskryf het nadat hy geroep is uit sy tuisland, waar
hy gebore is en groot geword het onder sy mense, en in die
woestyn ingestuur is, om hierdie Boek van die Ou Testament te
skryf.
12 Dan vind ek dat in die Boek van die Nuwe Testament, waar
Paulus, wat die outeur is, of nie die outeur nie, maar die
skrywer van die Nuwe Testament. Hy is ook uitgedryf onder sy
mense, en, deur die Gees, in Arabië in, waar hy
drie_en_’n_half jaar was, om die inspirasie te vind. En Paulus
is die hoofskrywer van die Nuwe Testament. Nou, daar is
Matthéüs, Markus, Lukas, en Johannes, maar hulle was
skrywers wat net geskryf het wat Jesus gesê het soos hulle Hom
gevolg het. En, maar, jy neem die Boek van Timóthéüs, en aan
die Romeine, en aan die Hebreërs, ensovoorts, Paulus het
inspirasie ontvang om die Nuwe Testament te skryf; die hele
Ou Testament geneem as ’n skaduwee, en dit in orde geplaas.
En God het dit geëer, en dit die Nuwe Testament gemaak.
13 En nou as die Ou Testament gedryf moes word uit
die^die skrywer uitgedryf moes word van sy mense, in die
wildernis in, om die inspirasie te kry om die Ou Testament te
skryf. En in die Nuwe Testament, die skrywer gedryf was deur
die Outeur, in ’n woestynplek in, om die inspirasie te ontvang
om die Nuwe Testament te skryf. En die Boeke is verseël met
Sewe Seëls; sou dit ook dieselfde vereis, glo ek, in hierdie dae,
om daardie Sewe Seëls oop te maak. Om te verlaat wat jy
kosbaar hou, wat jy koester, en ’n huisie wat vir my gegee is
deur die mense, en onder al my mense en vriende, en ’n kerk
wat gefloreer het, en niks kortgekom het nie; en om_om dit te
verlaat, net weg te trek daarvan, en weg te beweeg, buite in ’n
woestyn waar jy niemand geken het nie, en alles teen jou is.
14 Maar daar is iets omtrent God, dat Hy ’n man dryf om
dinge te doen wat bokant enige van sy denke is, sodat dit tot

die heerlikheid en eer van God kan wees. En ek voel dat, geen
selfeer nie, maar ek_ek voel dit is ’n voorreg wat dit was om
alles te verlaat wat kosbaar genoem is vir my, om in hierdie
wildernis te kom en te ly soos ek nooit in my lewe gely het nie,
hier in hierdie wildernis, of hierdie woestyn. Maar ek glo, dat
deur dit te doen en te gehoorsaam wat God beveel het om
gedoen te word, het God vir ons die verborgenhede van hierdie
laaste dag oopgemaak. En ons is hier met hierdie Boodskap.
15 Nou, daar was baie mense wat my gevolg het, en dis nie
ongewoon nie. Gewoonlik voordat ons^Die mense het
mekaar lief, en dit, liefde, sal jou dryf om dinge te doen wat jy
nie dink jy sal doen nie. En baie van julle het julle huise
verlaat, julle het alles verlaat, net om te gaan, hier uit te kom
in die woestyn.
16 Baie het my gebel, baie het my gevra: “Moet ons na Arizona
toe kom? Sal dit ’n goeie plek vir ons wees?” Wel, soos dit gesê
is oor Moses en hulle, dit was geen plek van vrugte nie, geen
plek van granaat nie.
17 Hier is nie te veel werk om te doen nie, en die lewe is hoog,
en die lewenskoste is hoog. Dis regtig ’n rowwe plek om te
lewe, in Tucson, Arizona; lone is swak, en_en kos is hoog, en
huur. Dis_dis ’n verskriklike plek om te woon, in daardie
wyse. Maar dis gesond, dis droog. En ons partymaal^Ons
moenie ons verstand gevestig kry op dinge van die aarde nie.
18 Ons moet kyk na ’n leiding van die Heilige Gees. Maar een
ding wat my gepla het om hiernatoe te kom, en die mense
vertel het, wel: “jy behoort nie te kom nie” of “jy moet kom,”
dit laat ek oor aan elke indiwidu, die manier wat God daardie
indiwidu lei om te maak. Ek dink elkeen van ons behoort dit te
doen, gelei word deur die Gees, oor wat om te doen.
19 En soveel van julle hier is van rondom Jeffersonville, en
van die gemeente daar, en julle het hiernatoe gekom. Nou, die
ding wat my gepla het, was ’n plek van aanbidding.
20 En ek besef, soos ek in die Skrif hier lees, van Stefanus en
sy toespraak net voor sy dood; want hulle het hom onmiddellik
daarna gestenig, vir sy boodskap. Soos hy gepraat het, het hy
gesê: “ons vaders,” gepraat van die Hebreërs in die vroeë dag,
hoedat hulle guns probeer vind het voor God, om ’n plek van
aanbidding te bou. Hy het gesê dat: “Salomo het vir Hom ’n
huis gebou, of ’n gebou.” Ons is bekend met die verhaal.
21 Maar ek hou van sy volgende woorde: “Maar die
Allerhoogste woon nie in tempels wat met hande gemaak is
nie,” en nog ’n plek oorkant in Jesaja. Hy het gesê: “‘’n
Liggaam het U vir My voorberei; sien, offerhande en offers, en
geboue, ensovoorts, maar ’n liggaam het U vir My voorberei.’”
Wel, ons besef dat hy toe gepraat het van die liggaam waarin
God getabernakel het, in Christus.

22 Maar ek glo vandag, dat die inspirasie gekom het na_na
Broer Green, om hiernatoe te trek, hy en Suster Green, hulle
plek op te gee daar in die ooste, ook, ook, daar in Texas, om
hiernatoe te kom en te begin met niks; net eenvoudig deur ’n
inspirasie, gevoel dat hulle dit moet doen. Ek waardeer manne
wat die leiding van Christus sal volg, ongeag van die koste wat
dit hulle kos.
23 Hoewel die hele wêreld, miskien jou heel beste vriende,
dink dat jy verkeerd is, maar dit is nie verkeerd vir jou nie.
Solank jy voel daar is iets daaragter, dis God wat jou beweeg;
is dit nooit verkeerd nie, en dit sal altyd reg uitkom.
24 Sien hierdie jong paartjie, ’n talentvolle jong man. Ek sê
dit nie omdat hy hier sit nie. En hierdie jong dame met haar
babatjies, met sy familie om groot te maak, en hy het sy werk
bedank en alles, om hiernatoe te trek.
25 Ek besef dat jare gelede ek geroep was in die bediening. Ek
het nooit ’n suksesvolle pastoor gemaak nie, want ek het ’n
trek, swerfgees. Ek kan nêrens tevrede wees nie. Net waar ook
al die Gees beweeg, moet ek net Daarmee saam beweeg, want
ek het ’n Boodskap. Jesus het gesê: “Ek moet in hierdie ander
dorp ook preek.”
26 Maar daar is diegene wat herders is wat die kudde dophou.
Ek is so dankbaar dat Broer Pearry die leiding van die Heilige
Gees gevolg het, en vandag het ons ’n tabernakel. Dis ’n
kleintjie. Dis net goed genoeg om mee te begin, om te kyk wat
die Heilige Gees^Onwetend, laat ons net stap vir stap
beweeg. Nou, ek glo, as God met Broer en Suster Green
gepraat het, om hiernatoe te kom, en ’n plek oopgemaak het
waar ons kinders; in plaas van om Sondagoggend hulle fietse te
ry, en op die strate en rond te hardloop, hulle ’n plek het om te
kom aanbid, in plaas van ons wat rondsit en luister na iets wat
ons gehoor het op die radio, wat in die haak is.
27 Maar ons, as hierdie groep mense, ons het ’n Boodskap vir
hierdie dag. Ons, ons glo dat God ons ’n Boodskap gegee het.
En Broer Green is, ek wil hom nie my medewerker noem nie,
want ons is^Wel, dit is, ook, my medewerker, ons is saam in
hierdie Boodskap. Broer Green preek dieselfde ding en
Boodskap waarin ek glo. Hy het sy huis verlaat, hy het sy
mense verlaat, hy het sy kerk verlaat. Hy was, glo ek, hy was ’n
distrik superintendent of iets, van een van die organisasies, en
het die hele ding opgegee toe hy Hierdie gehoor het. Hy het
alles gelaat wat kosbaar was vir hom, ook, om na die woestyn
te kom, net om te ondersteun wat God nou vir ons gee.
28 Ek sê ek glo dis nie net in ons hart behoort te wees nie, dit
behoort ons plig te wees om hom te ondersteun, alles wat ons
kan, om die dienste by te woon, om hiernatoe te kom om te
aanbid, en om hierdie ’n plek te maak waar God die dinge vir

ons kan openbaar wat Hy vir ons het om te openbaar. En soos
sy woord gesê het: “Die Boodskap het nie na my gekom deur
die gee van die inspirasie nie, soos dit miskien aan sommige
van ons kom nie, maar,” hy het gesê: “ek is hier om te
ondersteun wat God gegee het.” Wat ’n stelling! En ek glo, as
ons almal sal saamwerk, ons ons harte daarin sal sit.

29 Ek weet dat elkeen van julle, as julle voel soos ek, ek is so
honger om die Gees van God te sien beweeg, ek kan dit net
kwalik uithou. Sommige ondervindings wat ek net pas bo in
die berg gehad het, net om dit weer te voel, daardie Iets dat toe
ek die eerste keer gered is so glorieryk aan my hart was! En
ons kan in ’n plek inkom, ons kan sit en ons sien dit onder ons,
dat ons droog word. En ons sit hier in die woestyn, ek kom
onder my broers, hulle praat met my en ek praat met hulle;
altyd, om ’n bietjie dop te hou, daarbuite te voel met die Gees,
as’t ware, om net die toestand van daardie broer te sien, te sien
wat verkeerd is. Ek het begin voel ons gaan almal agteruit,
weggaan van die Gees. Dit het ’n te natuurlike ding vir ons
geword. Ons moet aanbid in die Gees, waar die Gees van
God^Nie net behoort ons Boodskap die vlam van die uur te
wees nie, dit behoort die vlam in ons hart te wees. Sien? Dit
moet in ons harte wees, of ons kan nie_ons kan nie Dit reg
voorstel aan die mense nie. Die Gees moet Self die Boodskap
dra. En ek vertrou en glo in elkeen van julle, om ’n ware
Christen te wees.

30 Nou hulle het Sondagskoolonderwysers nodig. Hulle gaan
personeel nodig hê. En ek wil dit sê sodat julle deeglik kan
verstaan. Hierdie is my kerk.

31 Ek is al drie jaar hier. En ek het een deur oop gehad vir my,
dit was Broer Mack het vir my gevra om te kom preek. God
seën hom. Ek is nie genooi deur enige ander mense nie; niks
teen hulle nie, hulle is in die haak. Broer Brock, ’n goeie vriend
van my, Broer Gilmore, baie van hierdie Pinksterbroers hier, is
baie, baie diep goeie vriende van my. Ek het hulle lief; niks
teen hulle nie. Ek verstaan hulle posisie. Hulle kan my nie daar
innooi, en hulle wat in daardie organisasie bly nie. Sien, hulle
kan dit nie doen nie. Want, as hulle dit doen, is hulle
uitgeskop. So julle sien hulle posisie. Ek het dieselfde ding
gehad om te trotseer. Maar nou mag dit altyd wees: “Soek jy
eers die Koninkryk van God,” die wil van God.

32 En nou dat, Broer Green, God hom hier ingestuur het en vir
ons ’n kerk oopgemaak het van dieselfde kosbare Geloof
waarin ons glo, behoort ons baie dankbaar teenoor God te
wees, en elke diens by te woon, elke plek in te neem wat ons
kan. En as ons gevra word en ’n beroep op gedoen word, om te
bid, te soek, te doen, laat ons soldate wees reg by die^net
angstig om dit te doen. Sien?

33 Hou die Boodskap eerbaar, en lei die regte soort lewe.
Moenie enige smet Daarop laat kom nie. Ons lewe nou te laat.
Ons is_ons is te laat in die uur. Laat ons Dit skoon lewe. Of,
my lewe, jou lewe, al ons lewens behoort opgetel te word, voor
God.

34 Ons jongmense ry net rond, van plek na plek, van
opvoering na opvoering, en dryf net verder en verder weg van
God. Dis reg. Nou, dis die waarheid. Ek sien dit in my kinders,
en ek sien myself by ’n plek kom waar nie^Julle, julle moet
onsself vergader, om God te aanbid; die Bybel het so gesê:
“Wanneer ons hierdie dag sien aanbreek, kom soveel te meer
bymekaar.” As daar net twee mense hier is, wees jy een van
hulle. Nou dis^En as ons bymekaar kom en saam aanbid,
dan ons net, iets daaromtrent, Jesus het gesê: “Waar twee of
drie vergader is in My Naam, daar is Ek in hulle midde.”

35 Nou, soos ek tevore gesê het, Broer Green het vir my gesê,
en hy het dit gesê. My vrou het gekom, vir my vertel wat hy
gesê het toe ek weg was. Dat, en hy het vanmôre gesê, dat: “Die
preekstoel te alle tye oop is.” Nou gewoonlik^Dis, oop vir my
om te preek.

36 Nou, gewoonlik, moes ek die heelpad ry na Jeffersonville,
Indiana, om ’n Boodskap te gee wat God my gegee het, om dit
aan die mense te bring; al die pad na Jeffersonville, Indiana
gaan, en elkeen van julle wat oor die land gaan, en die drade
en dinge koppel, om die Boodskap te kry, want dis waarop ons
lewe. Sien, dis waarvoor ons hier is. Wel, ons hoef dit nie meer
te doen nie.

37 God my ’n Boodskap gee, kan ek reg hier oploop na die
preekstoel en dit preek, en vry voel om dit te doen. Sien? En ek
glo, daardeur, dat Almagtige God julle sal seën as julle nou net
by hierdie kerk sal staan, hierdie groep mense. Nie net dit nie,
maar laat ons uitgaan en kyk of ons nie andere kan kry om in
te kom nie. Sien, laat ons met andere oral praat, praat met
hulle oor ons kerk en wat dit beteken. Wat ons kerk^Ons is
hier. Ons wil hê jy moet kom, bring vreemdelinge in, en ek is
seker dit sal goed wees vir almal van ons. Sien? Ons het ’n
gebou, waarvoor ons dankbaar is. Ons is dankbaar vir hierdie
plek, om bymekaar te kom.

38 Maar: “Maar die Allerhoogste woon nie in tempel wat met
hande gemaak is nie, sien: ‘Want die Hemel is My troon, en die
aarde is My voetbank; en hoedanig is die plek van My rus?
Maar ’n liggaam het U vir My voorberei.’”

39 En ons is ’n Liggaam van Christus. So soos ons beweeg van
een gebou na ’n ander gebou, glo ek, in die bring van ons
Boodskap, en ons sal afkom en genesingsdienste hou. En
enigiets wat die Here aan ons openbaar om te doen, ons sal dit

net hier in die kerk hou, totdat dit so groot uitswel dat julle dit
iewers anders sal moet neem, en êrens anders, totdat Jesus
kom. God seën julle.
40 [Broer Pearry Green lewer kommentaar, en vra dan vir
Broer Branham om hom te verordineer_Red.]

Buig ons hoofde.
41 Dierbare God, soos ons hier staan op hierdie platvorm, wat
verteenwoordig, reg oorkant die altaar hier, besef ons dat ons
’n_’n sterwende ras mense is, sover dit hierdie aarde betref.
Ons kyk uit oor die strate, en sien sonde oral geskryf, en dat
die Heerlikheid van die Here vinnig vertrek. En ons weet,
wanneer die Heerlikheid van die Here opgaan, so sal die Kerk
Daarmee saam opgaan. God, ons wil daar wees.
42 Net ’n paar dae gelede, hier op die straathoek gestaan, net
oorkant die straat, daardie optog sien afgaan in die straat; en
daardie ou Eerste Wêreld tenks sien vooruit gaan, toe het die
groot swaar Sherman tenk gekom, daar agter het gevolg aan en
aan en aan, toe die goue_ster moeders; die klein gebroke
familie, met ’n huilende vrou, en ’n klein verwaarloosde
seuntjie het sy pappa verloor, ’n ou moeder het haar seun
verloor. O, hoe treurig om op ’n straathoek te staan en iets soos
daardie te sien verbygaan! Toe opgelet, net soos hulle by
hierdie gebou verbygegaan het, het die musiek verander na
“Voorwaarts, Christen Stryders.” Hulle marse gespeel, agter;
maar toe hulle by hierdie plek verbygaan!
43 Dierbare God, ek dink aan nog ’n groot tyd wat kom, en dit
sal die opstanding wees, wanneer die oues eerste sal voortkom,
heiliges, die aartsvaders. “Want ons wat lewe en oorbly sal nie
diegene wat slaap verhinder nie; want die basuin van God sal
blaas, en die dooies in Christus sal eerste opstaan.” Dan
wanneer ons daardie groot sien^net daardie mense sien gaan,
wat opmarsjeer deur die hemele; en ons sal staan, wag vir ons
verandering, in die wete dat ons ook in lyn sal val. God, maak
ons getroue soldate.
44 Net diegene wat regtig deelgeneem het en in die oorlog was
sou weet wat dit regtig beteken het, om daardie tenks te sien
verbyrol. En, God, ons dink dat hulle wat in die stryd van die
lewe was sal weet wat dit beteken, wanneer ons ons beurt
afwag om in posisie en plek te val, in die opstanding, om op te
gaan.
45 En hierdie, my jong broer, wat hier staan, goed opgelei,
gereed, aangetrek, wat wag vir ’n ou man om sy hande op hom
te lê, een wat ’n ou veteraan is wat daarbo in die voorste linie
was, in die wete dat hy ook by die stryd moet aansluit.
Dierbare God, met hierdie onwaardige hande wat ek op my
broer lê, in verteenwoordiging van U s’n. Seën vir Broer Green,
dierbare God, wie ek seën in Jesus se Naam. Mag hy hierdie

Boodskap dra, Here, in hierdie stad in en waar ook al U hom
na sal roep. Mag hy getrou wees, gevul met die Gees, ’n lewe bo
verdenking lei. God, laat hy die harte van die mense kry, dat
hy hulle mag leer en hulle lei en hulle rig in die weg wat ons
almal begeer om te wandel. Skenk dit, Here.
46 Seën sy getroue vrou, sy kindertjies. Seën ons pogings hier
saam, as Christenbroers hier op aarde, dat ons hierdie
Evangelie moet dra na die eindes van die wêreld. Stuur U Gees
op hom, God. Ons bid in Jesus Christus se naam, soos ons hom
vir U gee. Amen.

God seën jou, Broer Pearry. Dra die Woord van God! `

WATTER HU IS SAL JULLE VIR MY BOU?  AFR65-1121
(What House Will You Build Me?)

